
SALUTASI 
 

Assalamualaikum warahmatullahi wabarakatuh  

Salam Perlis, `Raja  Ditaati, Rakyat Dirahmati, Negeri 

Disanjungi’  

 
Yang Berusaha En.Zuber Bin Haji Mohamad, 
Pemangku Pendaftar UniMAP 
 
Yang Berusaha Pn. Saodah Hassan 
Bendahari UniMAP 
 
Yang Berusaha Pn. Mazmin Mat Akhir 
Pustakawan 
 
 
Yang Berbahagia, Ustaz Pahrol Mohamad Juoi 
 
Yang Berusaha Ustaz Hassan Arshad, 
Pengarah Pusat Islam UniMAP, 

Yang Berusaha Penolong - penolong Naib Canselor, 
 
Dekan - dekan, ketua - ketua jabatan, 
 
Seterusnya para pelajar dan staf UniMAP 
yang dirahmati Allah SWT sekalian. 
 
 
KATA ALUAN 
 
 

1. Alhamdulillah, bersyukur kita ke hadrat Allah S.W.T. 

kerana dengan limpah dan izinNya kita diberi kesempatan 

untuk kita berkumpul pada pagi yang berbahagia ini bagi 

menjayakan Majlis Perasmian Ihya’ Ramadhan              

1434 H, Peringkat Universiti bagi tahun 1434H/2013M. 

 

2. Selawat dan salam kepada junjungan besar kita Nabi 

Muhammad S.A.W.  Penghulu segala Rasul, pembawa 

rahmat sekalian alam.  

 

Hadirin hadirat sekalian 

 

KELEBIHAN BULAN RAMADAN  

 

3. Sebagaimana kita maklum bulan Ramadhan adalah satu 

bulan yang mulia lagi barakah, bulan utama dari   bulan – 

bulan yang lain di mana. “Lailatul Qadar lebih baik dari 

seribu bulan yang lain”. Ini jelas dari sabda Rasulullah 

SAW maksudnya : 

Dialah (bulan Ramadhan) bulan kesabaran 

danpengajaran. Ganjaran kesabaran ialah Syurga. Di 

awal Ramadhan disediakan kerahmatan, ditengahnya 

pengampunan dan diakhirnya dibebaskan dari api 

neraka. 

 

4. Ramadhan yang datang kepada kita setahun sekali 

membawa berbagai - bagai keberkatan dan kerahmatan dari 

Allah S.W.T. Sesungguhnya para muslimin, muslimat yang 

ikhlas kepada Allah S.W.T. akan berasa sangat  gembira 

dengan kedatangan bulan yang mulia lagi berakah ini. 

 

5. Ini  kerana pada bulan ini, umat islam berpeluang untuk 

melaksanakan berbagai- bagai amal ibadat yang sunat dan 

fardhu dengan menghayati semaksima mungkin bagi 

mengumpulkan pahala yang berlipat ganda yang dijanjikan 

oleh Allah S.W.T. 

 

Hadirin dan hadirat sekalian 

 

6. Saya dimaklumkan bahawa Pusat Islam merancang begitu 

banyak aktiviti yang bermanfaat untuk kita semua. Saya 

menyeru agar semua PTj yang diberikan tanggungjawab 

untuk melaksanakan aktiviti tersebut dapat melakukan 

yang terbaik serta berkreativiti. Curahkanlah segala tenaga, 

masa dan wang ringgit. Apa yang pasti segalanya akan 

dibalas dengan ganjaran yang hebat yang merupakan 

saham di akhirat kelak. 

7. Oleh itu, marilah sama - sama kita meletakan ramadhan ini 

sebagai medan yang terbaik untuk memperhambakan diri 

dengan sebaik - sebaiknya.  Jadikan ramadhan pada kali ini 

ramadhan yang sangat berkualiti dari yang sebelumnya 

agar kita mencapai tahap “Mardhatillah”.  

 

8. Gunakanlah peluang yang ada ini untuk meningkatkan 

amalan seperti bertadarus, bersedekah, qiyamullail dan 

sebagainya.  Amatlah rugi sekiranya Ramadhan yang 

mempunyai banyak kelebihan kita sia -siakan dengan 

melakukan perkara yang tidak berfaedah.  

 

9. Di kesempatan ini juga saya ingin merakamkan jutaan 

penghargaan kepada semua jawatankuasa yang akan 

menjayakan setiap aktiviti Ramadhan. Terima kasih juga 

kepada Pusat Islam yang yang menjadi nadi kepada setiap 

program sepanjang ramadhan dan sentiasa memberi 

komitmen yang terbaik bagi memastikan setiap program 

berjalan dengan lancar. 

 

 

 

10. Juga tidak dilupakan kepada semua jabatan - jabatan, 

individu yang terlibat secara langsung ataupun tidak 

langsung. Semoga ianya menjadi saham di akhirat kelak 

insyaAllah. 

11. Oleh yang demikian saya dengan ini merasmikan 

majlis ini dan marilah sama-sama sama kita membaca 

ummul kitab Al-Fatihah. 

 

PENUTUP 

 

Hadirin hadirat yang dirahmati Allah. 

 

12. Sebagai pengakhir kata marilah kita renung bersama 

semoga ramadhan ini dapat meningkatkan iman kita. 

 

Bulan Ramadhan Hampir Tiba, 

Berpuasa Itu Tanggungjawab Kita, 

Banyakkan Beramal Bekalan Di Sana, 

Moga Hidup Berkat Hendaknya 

 

Selamat Berpuasa Kepada Semua, 

Moga Amalan Kita Diterima, 

Meski Harus Berlapar Dahaga, 

Tak Terjangka Hebat Ganjarannya 

 

Teguhkan Iman Di Bulan Ramadhan, 

Tetapkan Diri Jalankan Kewajipan, 

Allah Menduga Hanya Sebulan, 

Inilah Peluang Dan Kesempatan 

Dengan lafaz Bismillahirrahmanirrahim, saya dengan ini 

merasmikan Program Ihya’ Ramadhan 1434 H, Peringkat 

Universiti bagi tahun 1434H/2013M 

 

Sekian saya akhiri dengan Wabillahi Taufik Walhidayah, 

Wassalamualaikum Warahmatullahi Wabarakatuh. 

 


